
എനിക്ക അവജയവും അന്ന്യായക്കാൎക്ക ജയവും വരുത്തിയ്ത ൩
 സംഗതികളാലാകയാൽ അവകളുടെ ബലമാകുന്നു ഇപ്പൊൾ
 നൊക്കെണ്ടത— ആ വകകളെന്തെന്നാൽ ഒന്ന അന്ന്യായക്കാര
 കൂട്ടിരിക്കുന്ന പറമ്പിന്റെ നികുതികണക്കിലുള്ള തെങ്ങകളുടെ

എണ്ണം ഒക്കാനായിട്ട ൟ വാദിക്കുന്ന ൫ തെങ്ങകളും അതിൽ
 ഉൾപ്പെടുമെന്നും ൨ ൟ സ്ഥലത്തിന്ന മുമ്പുണ്ടായ അദാലത്ത
 വിധിയാൽ എന്റെ നടപ്പവകാശത്തിന്ന ദൊഷവും അന്ന്യാ
യക്കാരുടെ നടപ്പവകാശത്തിന്ന ഗുണവും സിദ്ധിച്ചിരിക്കുന്നു
 എന്നും ൩ ൟ വാദം സത്യാത്തിൽ തീൎപ്പാൻ അന്ന്യായക്കാര
 സന്മതിച്ചത പൊലെ ഞാൻ സന്മതിച്ചീട്ടില്ലെന്നും കാണുന്നു.
 ൫ ൟ ന്യായങ്ങളൊന്നും കാൎയ്യത്തിന്റെ തീൎച്ചക്ക ഒട്ടും പൊരാ
 അന്ന്യായക്കാരനും ഞാനും കുടിയിരിക്കുന്ന പറമ്പകളിലെ നി
കുതി കണക്കിൽ ഉൾപ്പെട്ട ഫലങ്ങൾ മുഴുവനും ഇപ്പൊൾ ഇ
ല്ലാ— ചിലത നശിച്ചുപൊയിരിക്കുന്നു അത എന്റെ പറമ്പ നൊ
ക്കിച്ചാലറിയാം— അന്ന്യായക്കാരുടെ പറമ്പിലെ ഫലങ്ങൾ എ
ന്റെ പറമ്പിൽനിന്ന എടുത്തീട്ടെങ്കിലും ഒപ്പിച്ചുകൊടുക്കെണ
മെന്ന വിചാരിച്ച തഹശ്ശിൽദാര എന്റെ പറമ്പിലെ ഫലങ്ങ
ളും നശിച്ചുപൊയ്തിനാൽ കണക്കിൽ നൊക്കാത്തത എന്ന നി
ശ്ചയിക്കാം— അപ്പൊൾ നികുതികണക്കിലെ ഫലങ്ങളുടെ എണ്ണം
 പിടിച്ച ൟ തെങ്ങുകൾ അന്ന്യായക്കാരുടെ പറമ്പിലുള്ളതെ
ന്നാകട്ടെ എന്റെ പറമ്പിലുള്ളതെന്നാകട്ടെ ൟ സ്ഥലം മുമ്പെ
 കണ്ടിട്ടില്ലാത്ത തഹശ്ശീൽദാൎക്ക നിശ്ചയിപ്പാൻ പാടില്ലാ. അതു
 കൊണ്ട ൧ാമത്തെന്ന്യായം കാൎയ്യതീൎച്ചക്ക ഒട്ടും പൊരാ. ൬– ൩൬
ലെ വിധി തഹശ്ശീൽദാര നൊക്കിരുന്നു എങ്കിൽ അത ൟ വാ
ദിക്കുന്ന സ്ഥലത്തിന്ന ഉണ്ടായ്തല്ലെന്ന കാണാമായിരുന്നു— ഇ
ത ആ വിധിനൊക്കിയാൽ ഇവിടെ ബൊധിക്കും— ആ വിധി
 ൟ പറമ്പിന്റെ കിഴക്കെ സ്ഥലത്തിന്റെ കിഴക്കുള്ള ഒരു പറ
മ്പിന്ന വെണ്ടി ഉണ്ടായ്താകുന്നു അതുകൊണ്ടു ൨–ാമതായി കാ
ണിച്ചന്ന്യായം നെരും സാരവും അല്ല. ൭ പൊലിസ്സ കാൎയ്യം സ
ത്യംകൊണ്ട തീൎപ്പാൻ യാതൊരു കാനൂലും നിശ്ചയിച്ചിട്ടില്ലാ സ
ത്യം ചെയ്യിച്ച വ്യവഹാരങ്ങൾ തീൎപ്പാൻ നിശ്ചയിച്ചിട്ടുള്ള
 ൧൮൦൨ലെ ൩–ാം കാനൂൽ ൬ാം വകുപ്പിലും സദർകൊൎട്ടലെ സ
ൎക്കലർ കല്പനയിലും സീവിൽ വ്യവഹാരങ്ങൾ മത്രമെ സം
ബന്ധിച്ചീട്ടുള്ളു. ൟ വക കാൎയ്യം സത്യംകൊണ്ട തീൎക്കാമെങ്കിൽ
 അങ്ങിനെ കാനൂൽ കല്പിക്കുമായിരുന്നു— അതുമല്ലാ മാനമൎയ്യാ
ദയൊടെ അകമടങ്ങിയിരിക്കുന്ന സ്ത്രീയായ ഞാൻ സ
ത്യസ്ഥലത്ത പൊകുന്നതതന്നെ വളരെ കുറവാകുന്നു—അതുകൊ
ണ്ട ൩–ാമത്തെന്ന്യായവും കാൎയ്യതീൎച്ചക്ക ഒട്ടും പൊരാ. ൮ എ

